
						উইকিসংকলন থেকে

					

					


					
					
					এই পাতাটির মুদ্রণ সংশোধন করা প্রয়োজন। 
>(2\2 সাহিত্য পরিষৎ-পত্রিকা [ ७ ग:९९ji ।
লাগিলেন। মধ্যে মধ্যে কলা বাগান এবং বহুতর তালেতর বৃক্ষ দৃশ্যপথের অন্তর্বত্তী হইতে লাগিল। কখন কখন পল্লী সমীপে গাঁদা ফুলের ক্ষেত্র নয়নের তৃপ্তি বিধান করিতে লাগিল । কিয়াৎক্ষণ পরে আমরা বাজারশে নামক বৃহৎ গ্রামে আসিয়া উপস্থিত হইলাম। এই স্থানে ১৪শ অধ্বশৈল অতিক্রান্ত হইল। ইহার সান্নিধ্যে কোন সাহেবের একটী রেশমের কুঠা অবস্থিত। ইহার অনতিদূরে হরেকৃষ্ণের গাড়ী শক্তিপুরে প্রবেশ করিল। এখানে বহু ংখ্যক নারিকেল বৃক্ষ ও কলাবাগান দৃষ্ট হইল। বৃহৎ বৃহৎ বানর সকল এখানে চতুর্দিক লাফালাফি করিতেছিল। হরেকৃষ্ণ এক বকুল তলায় গাড়ী রাখিয়া দুর্গাদাস বাবুর পরিচিত শ্ৰীযুক্ত নবীনচন্দ্র সাহার সন্ধানে বাহির হইল এবং ১৫ মিনিট পরে তঁহার সন্ধান পাইয়া পুনরায় গাড়ী জুড়িয়া গঙ্গাতীরের দিকে লইয়া গেল। নবীন বাবুর বাড়ী ইহার নিকটেই অবস্থিত। গঙ্গাতীরের নিকট ২।৩টি ক্ষুদ্রাকার মন্দির অতিক্ৰম করিয়া আমরা এক অশ্বথ, বৃক্ষতলে গাড়ী রাপিয়া স্নানের চেষ্টা করিলাম। নবীনবাবুকে তুর্গাদাস বাবুর পত্র দিলাম। তিনি সেদিন বিশেষ ব্যস্ত, কারণ শক্তি পুরের বারোয়ারী পুজা উপস্থিত এবং ঐ বারোয়ারীতে তিনি একজন প্রধান, পাণ্ড । --- - যাহা হউক আমরা গঙ্গাস্নানাদি সমাপন।ান্তে কিছু জলযোগ করিয়া কপিলেশ্বরের পুরোহিতের সন্ধান লইলাম। বর্তমান পুরোহিত শ্ৰীদ্বিজপদ বন্দোপাধ্যায়। তিনি সেদিনকার মত পূজা শেষ করিয়া বাটীতে আসিয়াছিলেন । তথাপি তিনি আমাদের অনুরোধে প্ৰায় এক ক্রোশ দূরবন্তী কপিলেশ্বর মন্দিরে যাইতে সম্মত হইলেন। তখন বেলা ১২॥৩ টা। আমরা আহারাদি না করিয়াই কপিলেশ্বর যাত্ৰা করিলাম। গঙ্গার চড়ার উপরে জই ক্ষেত্রের মধ্য দিয়া আমরা চলিলাম। কিয়ংক্ষিণ উত্তরদিকে গমন করিয়া ডাকরার খাল পার হইয়া কপিলেশ্বরে গিয়া পৌছিলাম।
বেলা ১৷ টার সময় আমরা কপিলেশ্বর পৌছিলাম। কপিলেশ্বর শক্তিপুরের এক ক্রোশ দুরে উত্তর পূর্ব সীমাস্তে অবস্থিত। কিন্তু প্ৰকৃত প্ৰস্তাবে কঁপিলেশ্বর শিবপুর ও শক্তিপুরের সন্ধিস্থলে অবস্থিত। শীতকালে ভাগীরথী কপিলেশ্বরের প্রায় এক মাইল পুর্বে প্ৰবাহিত ছিলেন। বর্ষাকালে গঙ্গার জল, মন্দিরের পুর্বপ্ৰান্ত বিধৌত করিয়া থাকে। ঈশান কোণে সিমুলডাঙ্গা গ্রাম। কপিলেশ্বরের দক্ষিণে ও পশ্চিমে ডাক্রার খাল এবং খাল সন্নিহিত তরুণীপুর। পূর্বে কপিলেশ্বরের পশ্চিমে দ্বারাকানদী প্ৰবাহিত ছিল। এহ্মণে দ্বারকা প্ৰায় ১৷ দেড় ক্রোশ পশ্চিমে প্রবাহিত । দ্বারকার খাতিপরিবর্তনে মধ্যস্থলে সরিষার বিলের উৎপত্তি হইয়াছে। ডাকরার খাল সরিষার বিলের মধ্য দিয়া দ্বারকা ও গঙ্গাকে সংযুক্ত করিয়াছে। বর্ষাকালে কপিলেশ্বরের দক্ষিণেই গঙ্গা ও দ্বারকার সঙ্গম হয়। তখন কপিলেশ্বর শক্তিপুর হইতে বিচ্ছিন্ন হন। কপিলেশ্বরের অবস্থান পরিখাবেষ্টিত প্ৰাচীন দুর্গের ন্যায়। প্ৰয়াগের দুর্গ যেমন গঙ্গা যমুনার
সঙ্গম স্থলে অবস্থিত, কপিলেশ্বরের প্রাচীন দুর্গ সেইরূপ পূর্বে গঙ্গা দ্বারকার সঙ্গম স্থলে অবস্থিত ছিল। স্থানীয় বৃদ্ধিগণের নিকট এবং শিবপুরের এক প্রাচীন গোয়ালার নিকট শ্রত প্ৰবাদ

		 এই পাতা শেষ সম্পাদিত হয়েছে ০৫:১৭টার সময়, ২৯ নভেম্বর ২০১৭ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

